
ՈՐՈՇՈՒՄ 
6 օգոստոսի 2010 թվականի ( 418Ա 
ք.Երևան
«ՀԱՅՌՈՒՍԿՈԳԵՆԵՐԱՑԻԱ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԷԼԵԿՏՐԱԿԱՆ ԵՎ ՋԵՐՄԱՅԻՆ ԷՆԵՐԳԻԱՅԻ ՀԱՄԱԿՑՎԱԾ ԱՐՏԱԴՐՈՒԹՅԱՆ «ԻՆՔՆԱՎԱՐ ՋԵՐՄԱՅԻՆ ԷԼԵԿՏՐԱԿԱՅԱՆ-1 (ԻՋԷԿ-1)» ԿԱՅԱՆԻ ԿԱՌՈՒՑՄԱՆ (0303 ԼԻՑԵՆԶԻԱՅԻ ԳՈՐԾՈՂՈՒԹՅԱՆ ԺԱՄԿԵՏԸ ԵՐԿԱՐԱՁԳԵԼՈՒ ՀԱՅՏԸ ՄԵՐԺԵԼՈՒ ՄԱՍԻՆ 

Հաշվի առնելով, որ`
ա) Հայաստանի Հանրապետության կառավարության 2006 թվականի ապրիլի 13-ի N509Ն որոշման (այսուհետ` Որոշում) համաձայն սպառողների համար մատչելի սակագնով ջերմամատակարարման վերականգնման անհրաժեշտությունը և էլեկտրական ու ջերմային էներգիայի համակցված արտադրության տեղակայանքների օգտագործմամբ ջերմամատակարարման համակարգերի վերականգնման տեխնիկատնտեսական ցուցանիշների ազդեցությունն էլեկտրաէներգետիկական համակարգի աշխատանքային ռեժիմների վրա փորձարկելու նպատակով Հայաստանի Հանրապետության հանրային ծառայությունները կարգավորող հանձնաժողովի (այսուհետ` Հանձնաժողով) 2008 թվականի դեկտեմբերի 3-ի N670Ա որոշմամբ «ՀԱՅՌՈՒՍԿՈԳԵՆԵՐԱՑԻԱ» փակ բաժնետիրական ընկերությունը (այսուհետ` Ընկերություն) ստացել է «Ինքնավար ջերմային էլեկտրակայան-1 (ԻՋԷԿ-1)» կայանի կառուցման N0303 լիցենզիան, որի համաձայն Ընկերությունը պարտավորվել է մինչև 2009 թվականի հոկտեմբերի 7-ը կառուցել «Ինքնավար ջերմային էլեկտրակայան-1 (ԻՋԷԿ-1)» կայանը, 
բ) Որոշման մեջ նշված նպատակով Հանձնաժողովի 2008 թվականի դեկտեմբերի 17-ի N705Ա որոշմամբ Ընկերությանը տրամադրվել է ջերմային էներգիայի փոխադրման ցանցի կառուցման N0305 լիցենզիան, որի համաձայն Ընկերությունը պարտավորվել է մինչև 2009 թվականի դեկտեմբերի 17-ը կառուցել ջերմային էներգիայի փոխադրման ցանց,
գ) Որոշման մեջ նշված նպատակով Հանձնաժողովի 2008 թվականի մայիսի 19-ի N268Ա որոշմամբ Ընկերությանը տրամադրվել է Երևան քաղաքի Ավան համայնքի Վարուժան միկրոշրջանի ջերմային էներգիայի բաշխման ցանցի կառուցման N0286 լիցենզիան, իսկ 2009 թվականի ապրիլի 1-ի N139Ա որոշմամբ` Երևան քաղաքի Ավան համայնքի Հովհաննիսյան և Իսահակյան թաղամասերի ջերմային էներգիայի բաշխման ցանցի կառուցման N0315 լիցենզիան, որոնց համաձայն Ընկերությունը պարտավորվել է համապատասխանաբար` մինչև 2009 թվականի մայիսի 19-ը և 2010 թվականի ապրիլի 1-ը կառուցել ջերմային էներգիայի բաշխման ցանցեր,

դ) N0303 լիցենզիայի պայմանների 8.1 կետի համաձայն ներկայացված նախագծով «Ինքնավար ջերմային էլեկտրակայան-1 (ԻՋԷԿ-1)» կայանի կառուցման արդյունքում նախատեսվում էր ապահովել Երևան քաղաքի Ավան համայնքի Հովհաննիսյան, Իսահակյան, Թումանյան, Վարուժան, Քուչակ և Նարեկացի թաղամասերի 76 շենքերի ջերմամատակարարման իրականացումը (այսուհետ` Ծրագիր), 
ե) Հանձնաժողովի 2009 թվականի սեպտեմբերի 30-ի N607Ա որոշմամբ «Ինքնավար ջերմային էլեկտրակայան-1 (ԻՋԷԿ-1)» կայանի կառուցման N0303 լիցենզիայի գործողության ժամկետը երկարաձգվել է 10 ամսով` մինչև 2010 թվականի օգոստոսի 7-ը, սակայն Ինքնավար ջերմային էլեկտրակայան-1 (ԻՋԷԿ-1)» կայանի կառուցման աշխատանքները չեն ավարտվել,

զ) Հանձնաժողովի 2009 թվականի դեկտեմբերի 16-ի N803Ա որոշմամբ ջերմային էներգիայի փոխադրման ցանցի կառուցման N0305 լիցենզիայի գործողության ժամկետը երկարաձգվել է մինչև 2010 թվականի հունիսի 17-ը, սակայն ջերմային էներգիայի փոխադրման ցանցի կառուցման աշխատանքները չեն ավարտվել և Ընկերությունը չի դիմել N0305 լիցենզիայի գործողության ժամկետի երկարաձգման հայտով, 
է) Հանձնաժողովի աշխատակազմի կողմից կատարված ուսումնասիրությունների արդյունքում պարզվել է, որ Երևան քաղաքի Ավան համայնքի Քուչակ, Նարեկացի և Թումանյան թաղամասերի ջերմային էներգիայի բաշխման ցանցերը կառուցված չեն, իսկ Ընկերությունը չի դիմել այդ թաղամասերի ջերմային էներգիայի բաշխման ցանցի կառուցման լիցենզիա ստանալու հայտով,
ը) Հանձնաժողովի աշխատակազմի կողմից կատարված ուսումնասիրությունները ցույց են տալիս, որ Ընկերությունը չի կարող N0303 լիցենզիայի 8.1 կետի համաձայն ներկայացված նախագծով ապահովել Ծրագրով նախատեսված 76 շենքի ջերմամատակարարման իրականացումը, քանի որ ավարտված չեն Ծրագրով նախատեսված ջերմային էներգիայի փոխադրման ցանցի կառուցման աշխատանքները, և Ընկերությունը չի դիմել N0305 լիցենզիայի գործողության ժամկետի երկարաձգման հայտով, ինչպես նաև ավարտված չեն Երևան քաղաքի Ավան համայնքի Քուչակ, Նարեկացի և Թումանյան թաղամասերի ջերմային էներգիայի բաշխման ցանցի կառուցման աշխատանքները, և Ընկերությունը չի դիմել այդ թաղամասերի ջերմային էներգիայի բաշխման ցանցի կառուցման լիցենզիա ստանալու հայտով, ինչի արդյունքում «Ինքնավար ջերմային էլեկտրակայան-1 (ԻՋԷԿ-1)» կայանի կառուցումը դառնում է անարդյունավետ,
թ) «Ինքնավար ջերմային էլեկտրակայան-1 (ԻՋԷԿ-1)» կայանի կառուցման նպատակը սպառողներին ջեռուցման և տաք ջրամատակարարման իրականացումն է, և ոչ թե էլեկտրական էներգիայի արտադրությունը, և Ընկերությանը տրված N0303 լիցենզիայի գործողության ժամկետի երկարաձգումը ջերմային էներգիայի փոխադրման և բաշխման ցանցերի կառուցման լիցենզիաների բացակայության պարագայում չի ապահովում Ծրագրի իրականացման բուն նպատակը. սպառողներին ջեռուցման և տաք ջրամատակարարման ապահովման փոխարեն «Ինքնավար ջերմային էլեկտրակայան-1 (ԻՋԷԿ-1)» կայանը վերածվում է էլեկտրական էներգիա արտադրող կայանի և նրա կողմից առաքված էլեկտրական էներգիայի արժեքն անհիմն բեռ է դառնում սպառողներին առաքվող էլեկտրական էներգիայի սակագների վրա,
ժ) Հանձնաժողովի 2009 թվականի սեպտեմբերի 30-ի N607Ա որոշման համաձայն` մինչև 2009 թվականի հոկտեմբերի 30-ը Ընկերությունը պարտավոր էր ներկայացնել 48 միլիոն 692 հազար 500 դրամ գումարի երաշխիք, սակայն ներկայացրել է ընդամենը 24 միլիոն 346 հազար 250 դրամ գումարի երաշխիք,

ժա) Ընկերության 2009 թվականի նոյեմբերի 18-ի N09/196 գրության համաձայն Ընկերությունը մինչև 2009 թվականի դեկտեմբերի 30-ը պարտավորվել էր Հանձնաժողով ներկայացնել անհրաժեշտ երաշխիքի մնացած մասը` 24 միլիոն 346 հազար 250 դրամ գումարը, սակայն մինչ օրս չի ներկայացրել, և հիմք ընդունելով «Էներգետիկայի մասին» Հայաստանի Հանրապետության օրենքի 5-րդ, 9-րդ, 24-րդ, 26-րդ հոդվածները, 28-րդ հոդվածի առաջին կետի ա) ենթակետը և Հայաստանի Հանրապետության էներգետիկայի կարգավորող հանձնաժողովի 2002 թվականի հունվարի 30-ի «Հայաստանի Հանրապետության էներգետիկայի բնագավառում գործունեության լիցենզավորման կարգը հաստատելու մասին» (4 որոշումը՝ Հայաստանի Հանրապետության հանրային ծառայությունները կարգավորող հանձնաժողովը որոշում է. 
1. Մերժել «ՀԱՅՌՈՒՍԿՈԳԵՆԵՐԱՑԻԱ» փակ բաժնետիրական ընկերության կողմից ներկայացված` Հայաստանի Հանրապետության հանրային ծառայությունները կարգավորող հանձնաժողովի 2008 թվականի դեկտեմբերի 3-ի «ՀԱՅՌՈՒՍԿՈԳԵՆԵՐԱՑԻԱ» փակ բաժնետիրական ընկերությանը էլեկտրական և ջերմային էներգիայի համակցված արտադրության «Ինքնավար ջերմային էլեկտրակայան-1 (ԻՋԷԿ-1)» կայանի կառուցման լիցենզիա տրամադրելու մասին» N670Ա որոշմամբ տրամադրված N0303 լիցենզիայի գործողության ժամկետը երկարաձգելու վերաբերյալ հայտը: 
2. Հայաստանի Հանրապետության էներգետիկայի կարգավորող հանձնաժողովի 2002 թվականի հունվարի 30-ի «Հայաստանի Հանրապետության էներգետիկայի բնագավառում գործունեության լիցենզավորման կարգը հաստատելու մասին» (4 որոշմամբ հաստատված 10.1 հավելվածի 3.1 կետի բ) ենթակետի համաձայն, «ՀԱՅՌՈՒՍԿՈԳԵՆԵՐԱՑԻԱ» փակ բաժնետիրական ընկերությանը` սույն որոշումն ուժի մեջ մտնելու պահից երկշաբաթյա ժամկետում 48 միլիոն 692 հազար 500 դրամ գումարը N900005028130 հաշվեհամարով փոխանցել Հայաստանի Հանրապետության պետական բյուջե և փոխանցումը հավաստող փաստաթղթի պատճենը ներկայացնել Հայաստանի Հանրապետության հանրային ծառայությունները կարգավորող հանձնաժողով:
3. Սույն որոշումն ուժի մեջ է մտնում ստորագրման պահից։ 

